
				এই পাতাটির মুদ্রণ সংশোধন করা প্রয়োজন। 
মাণিক গ্ৰন্থাবলী
শ্রেণী হিসাবে তাদের কথা কখনো ভাবিয়া দ্যাখে নাই। আজ সকলের আলোচনা হইতে শ্রমিক সমস্যার স্বরূপ তার কাছে যতটুকু প্ৰকট হইয়া উঠিল তাতেই সে স্তম্ভিত হইয়া গেল ।
শ্রমিকসভার বক্তৃতাগুলি যশোদার ভাল লাগিল না। প্ৰত্যেকটি বক্তা প্রচণ্ড উল্কাসই শুধু বিতরণ করিয়া গেল, কোন বিষয়েই একটু ব্যাখ্যা করিয়া বুঝাইয়া দিবার চেষ্টা কারো দেখা গেল না। বক্তৃতাগুলি জোরালো হইল সন্দেহ নাই, শ্রমিকদের উপর যথেষ্ট প্রভাবও দেখা গেল বক্তৃতায়, কিন্তু এরকম প্রভাব কি স্থায়ী হয় ? কাজে লাগে ?
হয়তো লাগে। যা ওদের করা উচিত সেটা কেন করা উচিত বুঝাইয়া দেওয়ার বদলে এমনি বক্তৃতার সাহায্যে করাইয়া নেওয়াই হয়তো সহজ ও সম্ভব ?
এই সব কথা ভাবিতে ভাবিতে রাত প্ৰায় ন’টার সময় বাড়ীর কাছাকাছি আসিয়া যশোদার চোখে পড়িল, তাদের গলির মোড়ে দাড়াইয়া আছে সত্যপ্রিয়ের প্রকাণ্ড বাড়ী। ভিতরে এক বসিয়া আছে একটি অল্পবয়সী বোঁ । পাশ কাটাইয়া যশোদা গলির মধ্যে ঢুকিতে যাইতেছিল, বৌটি ক্ষীণস্বরে ডাকিয়া বলিল, ‘চাদের মা, ও চাদের মা, শুনুন ।”
বৌটি কে এবং এখানে গাড়ীর মধ্যে এক কেন বসিয়া আছে যশোদা আগেই অনুমান করিয়াছিল। কাছে আসিতে মহীতোষের বৌ বলিল, “ওঁকে একটু শীগগির পাঠিয়ে দেবেন। চাদের-মা ?”
‘তা দিচ্ছি, কিন্তু তোমায় এক বসিয়ে রেখে কি বলে’ নেমে গেলে বাছা ?” ‘কথা কইতে কইতে এগিয়ে গেছেন।” বাড়ীর দরজার সামনে দাড়াইয়া মহীতোষ, অজিত আর সুব্রতার মধ্যে তখনো কথা চলিতেছিল। অজিত বা সুব্ৰতা যে মহীতোষকে আটকাইয়া রাখে নাই, মহীতোষ দাড়াইয়া কথা বলিতেছে বলিয়াই দু’জনে তারা ভিতরে যাইতে পারিতেছে না বুঝিতে যশোদার দেৱী হইল না। ছেলেমানুষ তিনজনেই এবং মহীতোষের বুদ্ধিটা সত্যই একটু কঁচা। সুব্রতাই বা কি, এদিকে তো মুখে তার কথা ছোটে তুবড়ীর মত, ভদ্রতা বজায় রাখিয়াই একটু ইঙ্গিতেও কি সে মহীতোষের মনে পড়াইয়া দিতে পারিল না, গলির মোড়ে বোঁটাকে সে এক ফেলিয়া আসিয়াছে ?

